
SUĠĠERIMENTI

Il-Kumitat għall-Affarijiet Ekonomiċi u Monetarji jistieden lill-Kumitat għall-Kummerċ 
Internazzjonali, bħala l-Kumitat responsabbli, sabiex jinkorpora s-suġġerimenti li ġejjin fil-
mozzjoni għal riżoluzzjoni li se jadotta:

1. jaħseb illi l-iżvilupp tal-kummerċ mhuwiex għan fih innifsu iżda għandu jiġi evalwat 
skond l-impatt tiegħu fuq it-tkabbir ekonomiku, l-impjieg u l-iżvilupp sostenibbli;

2. josserva illi r-rati tal-kambju jikkostitwixxu fattur prinċipali fl-iżvilupp ta' l-ekonomija 
internazzjonali; jistieden lill-Kummissjoni sabiex tagħmel proposti konkreti dwar il-
miżuri li għandhom jittieħdu f'każ ta' 'dumping' mil-livelli ta' rati tal-kambju, billi tieħu 
spunt b'mod partikulari mid-dibattiti li jsiru fis-Senat ta' l-Istati Uniti dwar il-proposta tal-
liġi Schumer - Graham;

3. jinnota b'interess illi l-Kummissjoni tixtieq tieħu kont ta' l-inċidenti ambjentali tal-
kummerċ; jaħseb li din il-konsiderazzjoni għandha tieħu l-forma ta' studji ta' l-impatt li 
jevalwaw l-effett fuq l-ambjent u fuq il-klima, kif ukoll ta' miżuri korrettivi, jekk dan ikun 
meħtieġ; jitlob lill-Kummissjoni sabiex tevalwa, f'dan il-kuntest, l-interess ta' taxxa 
ambjentali fuq il-merkanzija importata illi l-mod kif din tiġi prodotta jiġġenera iktar 
emissjonijiet ta' CO2 milli jiġġenera l-mod ta' produzzjoni Ewropew;

4. jinnota illi l-Kummissjoni għandha l-intenzjoni illi tieħu kont tat-trasformazzjoni tal-katini 
ta' provvista u ta' produzzjoni fuq skala dinjija, karatterizzata mill-esternalizzazzjoni;  iqis 
illi l-iżvilupp tal-politika kummerċjali ta' l-Unjoni Ewropea m'għandux jikkostitwixxi 
appoġġ għall-esternalizzazzjoni u għad-delokalizzazzjonijiet barra l-Unjoni;

5. iqis illi l-kummerċ għandu jintuża sabiex jifrex in-normi Ewropej iktar milli kien qed 
jintuża s'issa fir-rigward ta' l-iżviluppi reċenti fil-qasam transatlantiku (xiri lura ta' Boroż, 
IFRS...).


